
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Асшöрлуна учреждениеяс йылысь» Федеральнöй оланпаслöн 2 статьяса 1 юкöнöн абу урчитöм юкöнъясын государственнöй власьт органъясöн Россия Федерацияса законодательствоöн урчитöм уджмогъяс олöмö пöртöм могысь 2011 вося тöвшöр тöлысь 1 лунöдз уджъяс вöчöм, услугаяс сетöм вылö котыртöм (сы лыдын сикас вежöмöн) Коми Республикаса асшöрлуна учреждение бырöдöм да бырöдöм нуöдöм йылысь решение примитан пöрадок йылысь

«Государственнöй (муниципальнöй) учреждениеяслысь правовöй олöм бурмöдöм могысь Россия Федерацияса торъя законодательнöй актö вежсьöмъяс пыртöм йылысь» Федеральнöй оланпас збыльмöдöм могысь Коми Республикаса Правительство шуис:

1. Вынсьöдны «Асшöрлуна учреждениеяс йылысь» Федеральнöй оланпаслöн 2 статьяса 1 юкöнöн абу урчитöм юкöнъясын государственнöй власьт органъясöн Россия Федерацияса законодательствоöн урчитöм уджмогъяс олöмö пöртöм могысь 2011 вося тöвшöр тöлысь 1 лунöдз уджъяс вöчöм, услугаяс сетöм вылö котыртöм (сы лыдын сикас вежöмöн) Коми Республикаса асшöрлуна учреждение бырöдöм да бырöдöм нуöдöм йылысь решение примитан пöрадок содтöд серти.

2.  Тайö шуöмыс вынсялö 2011 вося тöвшöр тöлысь 1 лунсянь.

Коми Республикаса Юралысь                                                      В.Гайзер
Сыктывкар

2010 вося йирым тöлысь 18 лун

350 №
ВЫНСЬÖДÖМА

Коми Республикаса Правительстволöн

2010 во йирым тöлысь 18 лунся 350 №-а шуöмöн

(содтöд)

«Асшöрлуна учреждениеяс йылысь» Федеральнöй оланпаслöн 2 статьяса 1 юкöнöн абу урчитöм юкöнъясын государственнöй власьт органъясöн Россия Федерацияса законодательствоöн урчитöм уджмогъяс олöмö пöртöм могысь 2011 вося тöвшöр тöлысь 1 лунöдз уджъяс вöчöм, услугаяс сетöм вылö котыртöм (сы лыдын сикас вежöмöн) Коми Республикаса асшöрлуна учреждение бырöдöм да бырöдöм нуöдöм йылысь решение примитан

ПÖРАДОК

1. Коми Республикаса асшöрлуна учреждение учредитысьлысь могъяс да уджмогъяс збыльмöдысь Коми Республикаса олöмö пöртысь власьт орган (водзö - Коми Республикаса олöмö пöртысь власьтлöн уполномочитöм орган) 2011 вося тöвшöр тöлысь 31 лунöдз дасьтö да ыстö сöгласуйтны Коми Республикаса государственнöй эмбурöн веськöдлысь да вöдитчысь Коми Республикаса олöмö пöртысь власьт органö (водзö - государственнöй эмбурöн веськöдлан орган) Коми Республикаса асшöрлуна учреждение бырöдöм йылысь вöзйöм (водзö - вöзйöм).

2. Государственнöй эмбурöн веськöдлан орган вöзйöм босьтан лунсянь дас уджалан лунöн видлалö сiйöс да ыстö Коми Республикаса олöмö пöртысь власьтлöн уполномочитöм органö Коми Республикаса асшöрлуна учреждение бырöдöм сöгласуйтöм йылысь решение.
3. Коми Республикаса олöмö пöртысь власьтлöн уполномочитöм орган государственнöй эмбурöн веськöдлан органсянь Коми Республикаса асшöрлуна учреждение бырöдöм сöгласуйтöм йылысь решение босьтöм бöрын сизим уджалан лунöн ыстö Коми Республикаса асшöрлуна учреждениелöн видзöдан сöветö Коми Республикаса асшöрлуна учреждениелöн видзöдан сöветлысь заседание нуöдöм йылысь корöм да государственнöй эмбурöн веськöдлан органöн сöгласуйтöм вöзйöм.

4. Коми Республикаса асшöрлуна учреждениелöн видзöдан сöвет тайö Пöрадокса 3 пунктын пасйöм документъяс босьтöм бöрын сизим уджалан лунöн видлалö найöс да видлалан бöртасъяс серти ыстö «Асшöрлуна учреждениеяс йылысь» Федеральнöй оланпаслöн 11 статьяса 2 юкöн серти Коми Республикаса олöмö пöртысь власьтлöн уполномочитöм органö лöсялана вöзйöгъяс.

5. Коми Республикаса асшöрлуна учреждениелöн видзöдан сöветлысь вöзйöгъяс босьтан лунсянь дас уджалан лунöн Коми Республикаса олöмö пöртысь власьтлöн уполномочитöм орган дасьтö Коми Республикаса Правительстволысь  Коми Республикаса асшöрлуна учреждение бырöдöм йылысь решение бала да сетö сiйöс урчитöм пöрадок серти видлавны Коми Республикаса Правительстволы.

6.  Коми Республикаса Правительстволысь  Коми Республикаса асшöрлуна учреждение бырöдöм йылысь решениеö вермöны пыртны:

бырöдан Коми Республикаса асшöрлуна учреждениелысь ним;

Коми Республикаса олöмö пöртысь власьтлöн уполномочитöм органлысь ним, кодi кывкутö Коми Республикаса асшöрлуна учреждение бырöдöмкöд йитчöм вöчöмторъясысь.

7. Коми Республикаса асшöрлуна учреждение бырöдан мероприятиеяссö нуöдö Коми Республикаса олöмö пöртысь власьтлöн уполномочитöм орган гражданскöй законодательствоöн урчитöм пöрадок серти.

8. Коми Республикаса асшöрлуна учреждениелысь эмбурсö, мый колис кредиторъяслöн корöмъяс збыльмöдöм бöрын, а сiдзжö эмбур, мый Россия Федерация законодательство серти оз позь  перйыны бырöдан Коми Республикаса асшöрлуна учреждениелöн обязательствояс серти, сетöны урчитöм пöрадок серти государственнöй эмбурöн веськöдлан органлы.

вудж. Коснырева 3982 пас
